
MEDIJI 

SAOPĆENJE ZA JAVNOST 

POVEZANA I ZELENA KRAJINA 

Razvoj infrastrukture i očuvanje prirode ne smiju biti suprotstavljeni ciljevi. DNZ BiH – 

Krajiška stranka želi povezanu, dostupnu i razvijenu Krajinu koja istovremeno čuva 

Unu i druge krajiške rijeke, šume i druga prirodna bogatstva za buduće generacije. 

Naš peti strateški prioritet iz našeg izbornog programa za mandatni period 2026 – 

2030. godina predviđa modernizaciju i rekonstrukciju naših regionalnih puteva, 

intenzivniji razvoj razvoj biciklističkih i pješačkih staza, završetak brze ceste Bihać - 

Cazin - Velika Kladuša, završetak izgradnje aerodroma Bihać i uređenje turističkih 

lokaliteta. Istovremeno, insistiramo na zaštiti Une i drugih krajiških rijeka i prirodnih 

ljepota te na razvoju ruralnog turizma. 

Vizija je jasna: Nacionalni park Una i druga krajiška odredišta trebaju biti dio 

prepoznatljive evropske turističke destinacije, povezane dobrom infrastrukturom i 

kvalitetnim sadržajima. To znači više gostiju, duži boravak turista i više prihoda za 

lokalne zajednice. 

Krajina ima prirodu kakvu mnogi mogu samo poželjeti. Naša obaveza je da je 

sačuvamo, ali i da odgovornim razvojem stvorimo prilike za ljude koji ovdje žive, jer 

Krajina može bolje. 

